
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৭৮
বিদ্যাসাগর।



কাঁদিয়া ফেলিল। অগত্যা বিদ্যাসাগরকে মোরগটী হাতে করিয়া লইতে হইল। সাঁওতালের আনন্দের সীমা রহিল না। সাঁওতাল চলিয়া আসিলে পর মোরগটী অবশ্য ছাড়িয়া দেওয়া হয়। সাঁওতালদের সহিত তাঁহার ঘনিষ্ঠ আত্মীয়তা ঘটিয়াছিল। এক দিন একটী সাঁওতাল তাহার আত্মীয় স্ত্রীলোককে সঙ্গে লইয়া বিদ্যাসাগরের সহিত সাক্ষাৎ করিতে যায়। সে সাক্ষাৎ করিয়া বলে,—“একে একখানা কাপড় দিতে হবে।” বিদ্যাসাগর মহাশয় একটু কৌতুক করিবার অভিপ্রায়ে বলেন,—“কাপড় নাই। আর ওকে দিব কেন?” সাঁওতাল বলিল,—“তা হবে না, কাপড় দিতেই হবে। বিদ্যাসাগর মহাশয় বলিলেন—“কাপড় নাই।” তখন সাঁওতাল বলিল—“দে তোর চাবি। চাবি খুলে সিন্ধুক দেখ্বো।” বিদ্যাসাগর মহাশয়, হাসিয়া সাঁওতালকে সিন্ধুকের চাবিটী দেন। সাঁওতাল চাবি দিয়া সিন্ধুক খুলিয়া দেখে, প্রচুর কাপড়। সে বলিল,—“এই যে কাপড়।” এই বলিয়া সে একখানি ভাল কাপড় বাহির করিয়া আনিয়া, স্ত্রীলোকটীকে প্রদান করিল। ইহাতেই বিদ্যাসাগরের অপার আনন্দ।

 সুযোগ্য কৃতবিদ্য জামাতাকে স্কুলের ভার দিয়া তিনি অনেকটা নিশ্চিন্ত হইয়াছিলেন; কিন্তু স্কুলের ভাবনা সদাই মস্তিষ্কে ঘুরিয়া বেড়াইত। ১২৮৬ সালে বা ১৮৭৯ খৃষ্টাব্দে কলেজে বি, এ ক্লাস গোল হয়। ইহারও চরমোন্নতি হইয়াছিল।

 পরে বি, এল, ক্লাস প্রতিষ্ঠিত হইয়াছিল। বিশ্ববিদ্যালয়ের নিয়মানুসারে কলেজের পরীক্ষাদিগকে শতকরা হিসাবে নির্দ্ধা

		 এই পাতা শেষ সম্পাদিত হয়েছে ০৭:০৮টার সময়, ১৯ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

